
2024-YIL — YOSHLAR VA BIZNESNI QO`LLAB-QUVVATLASH YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

Iste’dodli yoshlarni qo‘llab-quvvatlash “Ulug‘bek” 

jamg‘armasida Islom Karimov nomidagi Toshkent davlat 

texnika universiteti rektori, akademik Sadriddin Turobjonov 

hamda yosh olimlar, tadqiqotchilar, iqtidorli talabalar 

ishtirokida “Muhandis kadrlar tayyorlash istiqboli” mavzuida 

ma’ruza tashkil etildi.

Atoqli olim tomonidan qilingan ma’ruza qizg‘in 

olqishlandi. Yoshlar o‘zlarini qiziqtirgan savollarga javob 

oldi. Qiziqarli va bahs-munozaralarga boy tarzda o‘tgan 

uchrashuvda bildirilgan taklif hamda tavsiyalar asosida 

kelgusida hamkorlikda amalga oshiriladigan ishlar kelishib 

olindi.

Hozirgi vaqtda dunyo bo‘yicha mehnat bozorida 

muhandislik mutaxassisliklariga talabning oshishini 

ko‘rmoqdamiz. Prezidentimiz tomonidan qo‘yilgan muhim 

vazifalarni mutlaqo yangi texnik darajada hal qila oladigan, 

fundamental bilimlarni, loyihalashtirish ko‘nikmalarini to‘liq 

o‘zlashtirgan, yetakchilik fazilatlariga, jamoada ishlash 

qobiliyatiga ega yuqori malakali muhandislarni tayyorlash 

bugungi kunning dolzarb masalasi, desak, adashmaymiz. 

Nuqtai nazar

uhandislik — jamiyat muammolariga 
xavfsiz yechim topish uchun zarur 
bo‘lgan inshoot, uskuna, moslamalarni 

ta’mirlash, loyihalashtirish uchun ilmiy, 
matematik, iqtisodiy, ijtimoiy va amaliy bilimlar 
olish hamda qo‘llash bilan bog‘liq tizimlar 
majmui.

Istaymizmi-yo‘qmi, zamon yoshlardan 
kompyuter texnologiyalariga oid bilimlarni 
puxta egallash va sohani mukammal bilishni 
talab etmoqda. Mamlakatda iqtisodiy 

barqarorlikka erishish, sanoatni yanada 
rivojlantirish uchun bugun texnologiyalar, 
ayniqsa, muhandislik sohasiga alohida urg‘u 
berilishi lozim. Ta’kidlash joizki, muhandislik 
sohasi zamonaviy sanoat tarmoqlari uchun 
foydali bo‘lgan turli texnologik asbob-
uskunalar, mashinalar, predmetlarni ishlab 
chiqishda iqtisodiyotga o‘zaro bog‘liq bo‘lib 
kasb-hunar sifatida sanoat ishlab chiqarish 
samaradorligini oshirish bilan birga, mahsulot 
tannarxini minimallashtiradi.

Muhandis kadrlar sanoat ishlab chiqarish 
tarmoqlari, texnologiya sohasidagi jadal 
innovatsiyalar orqali mamlakat eksport 
salohiyatini ko‘tarishda, xalqaro bozorlarga 
olib chiqishda, zamonaviy iqtisodiyotning 
rivojlanishida katalizator vazifasini bajaradi.

P r e z i d e n t i m i z  2 0 2 2 - y i l g i 
Murojaatnomasida: “...Iqtidorli yoshlarni 
qo ‘ l lab-quvvat lashni  kengayt i ramiz . 
Kimyo sanoati, elektr texnikasi, transport 
va energetika sohalarida nufuzli xalqaro 

tashkilotlar bilan birga alohida Muhandislik 
maktablari tashkil qilinadi. Bu tizim bizda 
hozirgacha bo‘lmagan. Lo‘nda aytganda, 
yangi zamon injenerlari tayyorlash tizimini 
yaratamiz”, degan edi.

Davlatimiz rahbari mamlakatimizda 
zamonaviy iqtisodiyotni texnologik yuksaltirish 
orqali bandlikni ta’minlash, kambag‘allikni 
qisqartirish va inson kapitalida o‘sish sodir 
bo‘lishini ilgari surib kelmoqda.

Ì

Oqil SALIMOV,
akademik.

Unda senatorlar, vazirlik 
va idoralar mutasaddilari 
hamda ommaviy axborot 
vositalari vakillari ishtirok 
etdi.

A y t i l g a n i d e k , 
mamlakatimizda “yashirin 
i q t i s o d i y o t ”  u l u s h i n i 
kamaytirish hamda teng 
raqobat sharoitini yaratish 
maqsadida yangi tahrirdagi 
Soliq kodeksi qabul qilinishi 
bilan 84 ta, keyingi yillarda 
esa yana 66 ta soliq imtiyozi 
bekor qilindi. O‘z navbatida, 
individual imtiyozlar berish 
amaliyotidan to‘l iq voz 
kechildi.

Xususan, mahall iy i j ro etuvchi 
hokimiyat organlari faoliyati ustidan xalq 
deputatlari Kengashlarining nazorat 
funksiyalarini kengaytirish maqsadida 
ularga qirqdan ortiq qo‘shimcha vakolatlar 
berildi.

Shu tariqa hududiy vakillik organlari 
faoliyati samaradorligini oshirish borasida 
keng ko‘lamli ishlar ro‘yobga chiqarildi. 

Bu yo‘nal ishdagi islohotlarning 
mantiqiy davomi sifatida davlatimiz 
rahbarining 2024-yi l  2-fevraldagi 
“Mahalliy davlat hokimiyati organlari 
faoliyatining samaradorligini oshirish 
chora-tadbirlari to‘g‘risida”gi Farmoni 
qabul qilingani, uning doirasida “Kuchli 
Kengash, tashabbuskor va hisobdor 

Jarayon

MAHALLIY DAVLAT HOKIMIYATI VAKILLIK 
ORGANLARI FAOLIYATINI RIVOJLANTIRISH 

KONSEPSIYASI ISHLAB CHIQILADI
O‘tgan davr mobaynida davlat boshqaruvi va jamiyat hayotining barcha 

sohasini tubdan isloh etish, davlat organlari hisobdorligi, ochiqligi hamda 
shaffofligini kuchaytirish, vakillik organlarining ta’sirchan nazoratini yo‘lga qo‘yish 
borasida izchil islohotlar amalga oshirildi. 

hokim” tamoyili asosida xalq deputatlari 
mahalliy Kengashlari faoliyatini yanada 
kuchayt i r ishga qarat i lgan muhim 
qadamlar tashlanayotganini keltirish 
mumkin. 

Shuningdek, O‘zbekistonda mahalliy 
davlat hokimiyati vakillik organlari 
faoliyatini 2030-yilga qadar rivojlantirish 
konsepsiyasini ishlab chiqish vazifasi 
belgilangan bo‘lib, bu borada muayyan 
sa’y-harakatlar olib borilmoqda.

Xususan, Oliy Majlis Senati tomonidan 
mazkur konsepsiya ishlab chiqilishini 
tashkil etish komissiyasi hamda har bir 
yo‘nalish bo‘yicha soha mutaxassislaridan 
alohida ishchi guruhlar tuzildi.

Tadbir

“YASHIRIN IQTISODIYOT”NI 
QANDAY QILIB 

QISQARTIRISH MUMKIN? 
Oliy Majlis Senatining Budjet va iqtisodiy islohotlar 

masalalari qo‘mitasi tomonidan “Yashirin iqtisodiyot”ni 
qisqartirish: muammo va yechim” mavzuida seminar 
o‘tkazildi. 

Shularga mos ravishda 
soliq ma’muriyatchiligini 
t a k o m i l l a s h t i r i s h  v a 
s o l i q  s o l i s h  t i z i m i n i 
s o d d a l a s h t i r i s h , 
i q t i s o d i y o t g a 
avtomatlashtirilgan tizimni 
joriy qilish orqali “yashirin 
iqtisodiyot”ni qisqartirish 
choralari  ko‘r i ldi .  Ayni 
chog‘da iqtisodiyotga soliq 
yukini adolatli taqsimlash 
uchun 2019-yil 1-oktabrdan 
boshlab QQS stavkasi 20 
foizdan 15 foizga, 2023-
yil 1-yanvardan 12 foizga 
pasaytirildi. 2

Fakt va raqamlar ELEKTRLASHTIRILGAN 
TEMIR YO‘LLAR UZUNLIGI QANCHA?

Statistika agentligi ma’lumotlariga ko‘ra joriy yilning 
1-yanvar holatiga umumfoydalaniladigan temir yo‘llar 

uzunligi 4,8 ming kilometrni tashkil etadi.
Bu ko‘rsatkich o‘tgan yilning mos davridagiga nisbatan  

2,4 foizga oshgan.
Umumfoydalanuvdagi temir yo‘llarning  

40,1 foizi elektrlashtirilgan.

 Toshkent viloyati – 19,4 foiz;
 Qashqadaryo viloyati – 16,5 foiz;
 Samarqand viloyati – 12,6 foiz;
 Namangan viloyati – 10,6 foiz;
 Surxondaryo viloyati – 10,0 foiz.

Mazkur yo‘llarning umumiy uzunligi  
eng yuqori ulushga ega bo‘lgan hududlar:

Hamkorlik

Buyuk Britaniya  
O‘zbekistonda yirik 

investitsiyaviy loyihalarni 
amalga oshirishdan manfaatdor

Oksford Islom tadqiqotlari 
markazida O‘zbekiston va Buyuk 

Britaniya o‘rtasidagi sheriklik 
istiqbollari muhokama qilindi

O‘zbekiston Oliy Majlisi Senati Raisining birinchi 
o‘rinbosari Sodiq Safoyev boshchiligidagi mamlakatimiz 
delegatsiyasi Oksford Islom tadqiqotlari markazida tashkil 
etilgan “O‘zbekiston — Britaniya munosabatlari: kelajakka 
nigoh” mavzuidagi ilmiy-amaliy konferensiyada qatnashdi.

Unda Buyuk Britaniya parlamenti, hukumati va 
ishbilarmon doiralari vakillari, jamoat arboblari, Oksford 
universiteti va boshqa yetakchi oliy ta’lim muassasalari 
olimlari, tadqiqotchilari hamda OAV xodimlari ishtirok etdi.

Anjuman doirasida yangi O‘zbekistonda amalga 
oshiri layotgan keng ko‘lamli islohotlar, xususan, 
ijtimoiy-iqtisodiy, siyosiy, madaniy va ma’rifiy sohalarda, 
shuningdek, aholi farovonligi va hayot sifatini oshirish, 
inson huquq va manfaatlarini ta’minlashga qaratilgan 
demokratik o‘zgarishlarning borishi haqida taqdimotlar 
o‘tkazildi.

Bundan tashqari, “O‘zbekiston: kuchli zamonaviy 
ahamiyatga ega boy sivilizatsiya”, “O‘zbekiston va 
Buyuk Britaniya: muloqot va ishonchli munosabatlar 
orqali kelajakni bunyod etish”, “O‘zbekiston va Buyuk 
Britaniyaning o‘zaro farovonligi: biznes, investitsiyalar va 
ta’lim” mavzularida panel sessiyalari tashkil etildi.

Bo‘lib o‘tgan tadbirlar davomida ikki tomonlama 
munosabatlarni yanada rivojlantirish va kengaytirish, 
ularni sifat jihatdan yangi bosqichga olib chiqish 
yuzasidan fikr almashildi.

Britaniya tomoni va boshqa xorijiy mutaxassislar 
o‘z ma’ruzalarida rasmiy London Prezident Shavkat 
Mirziyoyev tashabbusi bilan O‘zbekistonda amalga 
oshirilayotgan keng ko‘lamli demokratik va iqtisodiy 
islohotlarni, shuningdek, Markaziy Osiyo mintaqasining 
xavfsizligi, barqarorligi va rivojlanishini ta’minlashga 
qaratilgan respublikaning ochiq va konstruktiv tashqi 
siyosatini yuksak qadrlashini hamda qo‘llab-quvvatlashini 
ta’kidladi.

Panel muhokamalar chog‘ida ijtimoiy-siyosiy, savdo-
iqtisodiy, investitsiyaviy, madaniy-gumanitar sohalarda, 
jumladan, ta’lim va turizm yo‘nalishlarida sheriklikni 
mustahkamlash bo‘yicha mavjud salmoqli salohiyatni 
ro‘yobga chiqarishdan manfaatdorlik bildirildi.

Lord UEVERLI,
Buyuk Britaniya parlamenti Lordlar palatasi 
a’zosi:
—  B u y u k  B r i t a n i y a 

—  O ‘ z b e k i s t o n 
munosabatlarining har bir 
sohada yanada rivojlanishi 
uchun tomonlarda juda 
ko‘p imkoniyatlar mavjud. 
Biz, albatta, ularni ishga 
solgan holda kelgusida 
mamlakatingizda Britaniya 
sarmoyasi ishtirokida yirik 
loyihalarni amalga oshirishdan manfaatdormiz.

Yaqinda Buyuk Br i tan iya TIV rahbar i  Devid 
Kemeronning O‘zbekistonga bo‘lib o‘tgan tashrifi 
ham Londonn ing  rasmiy  Toshken t  b i lan  i kk i 
tomonlama aloqalarini yanada rivojlantirishdan 
manfaatdorligidan dalolatdir. 2

YOSHLARGA OID QONUNCHILIKNI 
TAKOMILLASHTIRISH  

ZARURATI
Oliy Majlis Qonunchilik palatasining Yoshlar masalalari 

bo‘yicha komissiyasi tomonidan “Yoshlarga oid 
qonunchilikni takomillashtirishning bugungi kundagi 
dolzarb masalalari hamda ularning yechimlari” mavzuida 
seminar o‘tkazildi. 
Yu r t i m i z d a  k e y i n g i 

y i l la rda yosh lar  b i lan 
ishlash bo‘yicha mutlaqo 
yang i  t i z im  ya ra t i l i b , 
ularning qonuniy huquq va 
manfaatlarini ta’minlash, 
orzu-intilishlari, qobiliyat 
va salohiyatini ro‘yobga 
chiqarish davlat siyosatining 
eng ustuvor yo‘nalishiga 
aylandi.

Y a n g i  t a h r i r d a g i 
Konstitutsiyamizda oila, 
bolalar va yoshlar uchun 
alohida bob ajratildi. Davlat 
va  jamiya t  yosh la rda 

mil l iy va umuminsoniy 
qadriyatlarga sodiqlikni, 
o‘z mamlakatidan hamda 
xalqning boy madaniy 
meros idan faxr lan ish , 
vatanparvarlik va Vatanga 
bo‘lgan mehr-muhabbat 
tuyg‘ularini shakllantirish 
to‘g‘risida g‘amxo‘rlik qilishi 
belgilandi.

Seminar ishtirokchilari 
q a y d  e t g a n i d e k , 
yurtimizda sohada amalga 
oshirilayotgan islohotlar, 
m e ’ y o r i y - h u q u q i y 
hujjatlardagi o‘zgarishlar, 

yoshlar s iyosat iga oid 
fundamental ahamiyatga 
ega — “Yoshlarga oid 
davlat siyosati to‘g‘risida”gi 
Q o n u n n i  z a m o n 
ta labidan kel ib  ch iq ib 
takomillashtirishni taqozo 
qilmoqda. 

Q i z g ‘ i n  m u h o k a m a 
davomida ishtirokchilar 
tomonidan ushbu hujjat 
y a n a d a  p i s h i q - p u x t a 
bo‘lishi, undagi normalar 
yosh lar  manfaat la r iga 
xizmat qilishi qayd etilgani 
holda yoshlarga oid davlat 
siyosatini amalga oshirish 
bo‘yicha qator takliflar ilgari 
surildi.

“Xalq so‘zi”.

Seminar

MAHALLIY 
DAVLAT HOKIMIYATI VAKILLIK 

ORGANLARI FAOLIYATINI 
RIVOJLANTIRISH KONSEPSIYASI 

ISHLAB CHIQILADI

SPIKER POKISTON ELCHISI BILAN 
MUZOKARA O‘TKAZDI

“YASHIRIN IQTISODIYOT”NI QANDAY QILIB 
QISQARTIRISH MUMKIN? 

Prezidentning 2019-
yil 6-sentabrdagi “Savdo 

va xizmat ko‘rsatish sohasidagi 
hisob-kitoblar tizimiga zamonaviy 
axborot texnologiyalarini joriy 
qilish hamda ushbu sohada 
j a m o a t c h i l i k  n a z o r a t i n i 
kuchaytirish chora-tadbirlari 
to‘g‘risida”gi Farmoniga muvofiq 
savdo va xizmat ko‘rsatish 
nuqtalari onlayn nazorat-kassa 
texnikasi yoki virtual kassa 
t iz imlar i  bi lan j ihozlanishi 
ta’minlandi.

S o l i q  s o h a s i d a 
raqamlashtirish orqali inson 
omilini chegaralash va soliq 
xavfini boshqarish amaliyoti 
yo ‘ lga qo ‘y i ld i .  Xususan, 
“E-ijara”, “E-imtiyoz”, “Qo‘shilgan 
qiymat solig‘i to‘lovchilari”, “Soliq 
tekshiruvlari”, “Soliq uzilishi 
koeffitsiyenti”, “K-Savdo” kabi 
yangi dasturiy mahsulotlar 

ishlab chiqilishi hisobiga interfaol 
xizmat turlari qariyb 50 taga 
yetkazildi.

Ishtirokchilar ta’kidlaganidek, 
“ O ‘ z b e k i s t o n  —  2 0 3 0 ” 
s t ra teg iyas in ing barqaror 
iqtisodiy o‘sish orqali aholi 
f a r o v o n l i g i n i  t a ’ m i n l a s h 
yo‘nalishida ham “yashirin 
iqtisodiyot”ni qisqartirish orqali 
soliq bazasini kengaytirish 
asosiy vazifalardan biri sifatida 
belgilab berilgan.

Key ing i  y i l la rda ushbu 
yo‘nalishda muayyan ishlar 
amalga oshirildi. Ammo “yashirin 
iqtisodiyot”ni qisqartirish bilan 
bog ‘ l i q  ay r im  muammol i 
masalalar hali-hamon mavjud.

Xususan, yashirin faoliyat 
o‘z vaqtida vakolatli organlar 
t o m o n i d a n  n a z o r a t g a 
olinmaganligi natijasida Hisob 
palatasi tomonidan 2023-yilda 

budjetga qo‘shimcha 3,6 trln. 
so‘m jalb qil ish imkoniyati 
aniqlanib, shundan 1,2 trln. 
so‘mi undirilgan. Qolaversa, 
markirovkalash tizimi bilan 
tegishli subyektlarning bor-yo‘g‘i 
42 foizi qamrab olingan.

Tadbirda qishloq xo‘jaligi 
ish lab chiqaruvchi lar in ing 
yetishtirilgan mahsulotning bir 
qismini yashirin aylanmaga olib 
chiqib ketishi uchun sharoit 
mavjudligi ham aytib o‘tildi. 
Bu esa sohada “yashir in 
iqtisodiyot”ning oldini olish 
va hosi ldorl ikni,  mahsulot 
ishlab chiqarish hisobini va 
qayta ishlash bosqichlarini 
raqamlasht i r ish zarur l ig ini 
ko‘rsatadi.

Shuningdek,  seminarda 
mehnatga haq to‘ lash va 
norasmiy tarzda ishga qabul 
qilish orqali konvert usulida 

ish haqi berishga chek qo‘yish 
bo‘yicha ishlar tashkil etilmagani, 
xususiy sektorda yuridik shaxslar 
tomonidan ish haqini konvert 
usulida berish tizimli tus olganiga 
ham urg‘u berildi.

Bundan tashqari, savdo 
va xizmat ko‘rsatish sohasida 
ham haqiqiy tovar aylanmani 
hisobotlarda kam ko‘rsatish 
orqali soliqdan qochish holatlari 
kuzatilayotgani va naqd pul bilan 
bog‘liq operatsiyalar yashirin 
iqtisodiy faoliyatni amalga 
oshirishning asosiy usuli bo‘lib 
qolayotgani aytildi. Uning oldini 
olishga qaratilgan choralarni 
belgilash yuzasidan takliflar ilgari 
surildi.

Seminarda ko‘rsatib o‘tilgan 
muammolarni hal etish bo‘yicha 
tavsiyalar ishlab chiqildi.

“Xalq so‘zi”.

Buyuk Britaniya O‘zbekistonda yirik investitsiyaviy 
loyihalarni amalga oshirishdan manfaatdor

Oksford Islom tadqiqotlari markazida O‘zbekiston va Buyuk Britaniya 
o‘rtasidagi sheriklik istiqbollari muhokama qilindi

Alan DUNKAN,
Buyuk Britaniya sobiq tashqi ishlar vaziri 
o‘rinbosari:

— O‘zbekistonda ko‘p 
marotaba bo‘ lganman. 
Toshkent va Samarqand 
s h a h a r l a r i n i  y a x s h i 
bilaman. So‘nggi yillarda 
mamlakatlarimiz o‘rtasidagi 
munosabatlar ham tobora 
mustahkamlanib bormoqda. 
Men Prezident Shavkat 
Mirziyoyev rahbarligida olib 

borilayotgan siyosiy va iqtisodiy sohalardagi islohotlarni 
yuqori baholayman.

O‘zbekiston Prezidentining konstruktiv va pragmatik 
tashqi siyosati natijasida Markaziy Osiyo mintaqasida 
yaxshi qo‘shnichilik va siyosiy ishonch darajasi sezilarli 
darajada oshdi. Ko‘plab masalalar bo‘yicha prinsipial 
jihatdan muhim yechimlar topishga erishilganini alohida 
e’tirof etish kerak.

Farhan NIZOMIY,
Oksford Islom tadqiqotlari markazi direktori:
—  B r i t a n i y a 

—  O ‘ z b e k i s t o n 
m u n o s a b a t l a r i g a 
bag‘ ishlangan mazkur 
tadbir ilmiy, akademik va 
ishbilarmon doira vakillari 
hamda keng jamoatchilik 
ishtirokida ochiq muloqot 
tarzida bo‘lib o‘tdi.

B i z  O ‘ z b e k i s t o n 
bilan 30 yildan ko‘proq vaqtdan buyon yaqindan 
hamkor l i k  q i l ib  ke lamiz .  So ‘ngg i  y i l la rda 
mamlakatingizda ulkan o‘zgarishlar kuzatilmoqda.  
Prezident Shavkat Mirziyoyev rahbarligida amalga 
oshirilayotgan keng ko‘lamli islohotlar davlat va jamiyat 
barcha yo‘nalishining rivojlanishiga katta imkoniyatlar 
ochib bermoqda.

Albat ta ,  yur t ing iz  do imo s iv i l i za ts iya lar 
chorrahasida bo‘lgan. Shuningdek, O‘zbekiston jahon 
sivilizatsiyasiga ulkan hissa qo‘shgan. Oksford Islom 
tadqiqotlari markazi ham O‘zbekiston bilan yangi 
loyihalarni amalga oshirishdan manfaatdor.

Ben GODVIN,
“PRISM” tashqi siyosiy tadqiqotlar markazi 
direktori:
— O‘zbekiston so‘nggi yillarda ulkan yutuq va 

natijalarga erishmoqda. Men, ayniqsa, O‘zbekistonning 
Markaziy Osiyo davlatlari o‘rtasidagi hamkorligi va 
hamjihatlikni mustahkamlashga xizmat qilayotgan 
mintaqaviy siyosatini yuqori baholayman. Prezident 
Shavkat Mirziyoyevning Markaziy Osiyo davlatlari 
rahbarlarining Maslahat uchrashuvi formatini yaratish 

tashabbusi muvaffaqiyatli 
amalga oshirilayotganini 
h a m  a l o h i d a 
ta’kidlamoqchiman. Shu 
bilan birga, O‘zbekistonning 
mintaqaviy hamkorlikning 
eng istiqbolli yo‘nalishlari 
—  s u v  r e s u r s l a r i n i 
birgal ikda boshqarish, 
ekologik muammolarni hal 
etish va qayta tiklanadigan energiya manbalarini 
rivojlantirishdagi tashabbuslari ham e’tirofga loyiq.

Muhammad MEKI,
Oksford universiteti professori:

— Bugungi  tadbi rda 
isht irok et ish va panel 
m u h o k a m a l a r i d a 
O‘zbekistonning iqtisodiy 
ko ‘ r sa t k i ch l a r i  hamda 
imkon iya t la r iga  e ’ t ibor 
qaratish men uchun juda 
qiziqarli bo‘ldi.

Bugungi kunda kichik 
tadbirkorlik va korxonalarning faoliyati hamda ularning 
iqtisodiy strategiyalari tahlili bilan shug‘ullanaman. Shu 
bois O‘zbekistonda xususiy sektor va moliya bozorini 
rivojlantirish bo‘yicha amalga oshirilayotgan muhim 
islohotlar bilan yaqindan tanishdim.

Mazkur sohalarni rivojlantirish hamda iqtisodiy 
tahlillar o‘tkazish bo‘yicha o‘zbekistonlik mutaxassislar 
bilan birgalikda yangi loyihalarni ishlab chiqish 
va amaliy hamkorlikni yanada mustahkamlashga 
tayyormiz.

Stiven KING,
Kembrij ta’lim hamkorligi tashkilotining 
Markaziy Osiyo mamlakatlari bo‘yicha katta 
maslahatchisi:
— So‘nggi yillarda Buyuk 

Britaniyaning O‘zbekiston 
bilan hamkorligi barcha 
s o h a d a  c h u q u r l a s h i b 
bormoqda.

O‘zbekis tonda ta ’ l im 
t iz imini  modernizats iya 
qilish yo‘nalishida amalga 
oshirilayotgan islohotlarni 
yuqori baholayman. Respublikaning barcha hududida 
Prezident maktablari hamda o‘qituvchilar bilimini 
baholash va ularning malakasini oshirish markazlarini 
ta’sis etishda hamkorlikka tayyormiz. Tashkilotimiz 
o‘qituvchilar malakasini oshirish, sifat standartlarini 
joriy qilish, baholash va “STEM” ta’lim tizimi bo‘yicha 
hamkorlikni davom ettirishdan ham manfaatdor.

“Dunyo” AA.
London

Senat qo‘mitasida

PARLAMENT NAZORATI VA 
IJRO MAS’ULIYATI

Oliy Majlis Senatining Orolbo‘yi mintaqasini rivojlantirish masalalari va ekologiya 
qo‘mitasining majlisi bo‘lib o‘tdi. 

Unda dastlab “O‘zbekiston Respublikasining ayrim qonun hujjatlariga o‘zgartirish 
va qo‘shimchalar kiritish to‘g‘risida”gi qonun ko‘rib chiqildi. 

Mazkur qonun bilan qator qonunlarga 
O‘zbekiston Qizil kitobiga kiritilgan kamyob va 
yo‘qolib ketish xavfi ostida turgan yovvoyi holda 
o‘suvchi o‘simliklar, yovvoyi hayvonlar turlarini 
tabiiy muhitdan ajratib olishni cheklashga 
qaratilgan o‘zgartirish va qo‘shimchalar 
kiritilmoqda. 

Qayd etilganidek, bunga juda katta ehtiyoj 
bo‘lib, hozir o‘simlik va hayvonot olami 
vakillarining yo‘qolib ketish xavfi ostidagi turlar 
soni ortib bormoqda. Jumladan, O‘zbekiston 
Respublikasining 2009-yilda nashr etilgan 
ikki jildli Qizil kitobiga 184 ta hayvon, 304 ta 
o‘simlik turlari kiritilgan bo‘lsa, 2019-yildagi Qizil 
kitobdan esa 206 turdagi hayvon, 314 turdagi 
o‘simlik va zamburug‘lar joy olgan. 

Shulardan kelib chiqib, “O‘simlik dunyosini 
muhofaza qil ish va undan foydalanish 
to‘g‘risida”gi Qonunda qator yangi talablar 
belgilanmoqda. Shu jumladan, ekologiya hamda 
o‘rmon xo‘jaligi sohasidagi davlat organlarining 
vakolatlari aniqlashtirilmoqda. 

Qolaversa, mazkur qonun va kodekslardagi 
oqova suvlarni chiqarib yuborish bo‘yicha 
xizmatlar ko‘rsatish bilan bog‘liq tushunchalar 
“Ichimlik suvi ta’minoti va oqova suvlarni 
chiqarib yuborish to‘g‘r isida”gi Qonun 
normalariga muvofiqlashtirilayotir. 

Majlisda Qoraqalpog‘iston Respublikasini 
kompleks ijtimoiy-iqtisodiy rivojlantirish, 
tadbirkorlikni qo‘llab-quvvatlash, hududning 
investitsiyaviy jozibadorligini oshirish, aholi 
turmush farovonligini yaxshilash bo‘yicha 
bajarilayotgan ishlar tahlil qilindi, istiqboldagi 
vazifalar belgilab olindi.

E’tirof etilganidek, so‘nggi yillarda davlatimiz 
rahbari tashabbusi bilan mintaqada yuzaga 
kelgan ijtimoiy-iqtisodiy hamda ekologik 
muammolarni bartaraf qilishga qaratilgan 
ko‘lamli ishlar amalga oshirilmoqda. Bu borada 
qabul qilingan Farmon va qarorlar hayotga 
izchillik bilan tatbiq etilyapti. Oliy Majlis Senati 
tomonidan ularning ijrosi ustidan ta’sirchan 
parlament nazorati yo‘lga qo‘yilgan. 

2020-y i l  11 -noyabrdag i  “2020  — 
2023-yillarda Qoraqalpog‘iston Respublikasini 
kompleks ijtimoiy-iqtisodiy rivojlantirish chora-
tadbirlari to‘g‘risida”gi Prezident qarori bilan 
tasdiqlangan dasturga muvofiq investitsiya 
loyihalari bo‘yicha 2020 — 2023-yillarda 
umumiy qiymati 11,2 trln. so‘mlik 1 359 ta 
loyiha ishga tushirilib, 16 060 ta yangi ish o‘rni 
yaratilgan. 

Tadbirkorlik faoliyatini tashkil etish va yuqori 
qo‘shilgan qiymatli raqobatdosh mahsulotlar 
ishlab chiqarishni rag‘batlantirish orqali hudud 
investitsiyaviy jozibadorligini oshirish maqsadida 
Mo‘ynoq tumanidagi tadbirkorlik subyektlari 
uchun qator soliq imtiyozlari berildi. Natijada 
2024-yil 1-chorak yakunlari bo‘yicha korxonalar 
ixtiyorida jami 5,3 mlrd. so‘m qoldirilgan.

Shu yil 9-fevraldagi “Qoraqalpog‘iston 
Respublikasini kompleks ijtimoiy-iqtisodiy 
rivojlantirish va aholi bandligini ta’minlashning 
qo‘shimcha chora-tadbirlari to‘g‘risida”gi 
Prezident qarori bilan hududda 2024-yilda 
120 mingdan ortiq aholining doimiy, mavsumiy 
va vaqtinchalik ishlarda bandligini ta’minlash, 
qiymati 6,5 trln. so‘mlik 421 ta investitsiya 
loyihasini amalga oshirish ko‘zda tutilgan. 

Tadbirda Qoraqalpog‘iston Respublikasini 
kompleks ijtimoiy-iqtisodiy rivojlantirish va 
aholi bandligini ta’minlash chora-tadbirlari 
ijrosi ustidan parlament nazoratini amalga 
oshirishning asosiy yo‘nalishlari belgilab olindi. 

Majlisda davlatimiz rahbarining shu yil 
17-yanvardagi “Suv havzalarida noruda 
materiallarni qazib olishni tartibga solish 
chora-tadbirlari to‘g‘risida”gi Farmoni asosidagi 
chora-tadbirlar rejasi ijrosi va suvli-botqoqli 
hududlarda suv resurslarini muhofaza qilish, 
ekologik barqarorlikni ta’minlash borasida 
amalga oshirilayotgan ishlar holatini o‘rganish 
masalalari ham muhokama qilindi. 

Yakunda ko‘rib chiqilgan masalalar yuzasidan 
Senat qo‘mitasining tegishli qarorlari qabul 
qilindi.

“Xalq so‘zi”.

Oliy Majlis Qonunchilik palatasida

M a m l a k a t i m i z d a  b o j x o n a 
ma’muriyatchiligini isloh etish, bojxona 
va yuk operatsiyalarini amalga oshirish 
jarayonlarini yanada soddalashtirish, 
raqamli texnologiyalarni keng joriy qilish 
bo‘yicha tizimli ishlar amalga oshirilmoqda. 
Xususan, bojxona rasmiylashtiruvi, 
ma’lumotlarni qayta ishlash markazlari, 
masofaviy elektron deklaratsiyalash 
posti, Call-markaz, targetlash va xavflarni 
boshqarish bo‘limlari tashkil etildi. Axborot 
tizimi xorijiy davlatlar, mamlakatimiz vazirlik 
va idoralari, tashqi iqtisodiy faoliyat vakillari, 
aviakompaniyalar ma’lumotlari bilan 
integratsiya qilindi.

O‘tgan davrda bojxona ishini jahon 
andozalari talablariga javob beruvchi 
professional bojxona xodimlarini tayyorlash, 
qayta tayyorlash va malakasini oshirish 
tizimi joriy etildi.

—  Q o n u n c h i l i k  p a l a t a s i d a 
tashkillashtirilgan davra suhbati bizda 
katta taassurot qoldirdi, — dedi Bojxona 
instituti kursanti Hasan Egamqulov. — 
Chunki biz quyi palataning ish faoliyati, 
qonunlarni qabul qilish jarayoni bilan 
yaqindan tanishdik. O‘ylaymanki, olgan 
taassurot va o‘rganganlarimiz kelgusi 
faoliyatimizda asqatadi.

Tadb i r  davomida  i sh t i rokch i l a r 
Qonunchilik palatasining katta majlislar zali, 
Parlament kutubxonasi va muzeyi faoliyati 
bilan yaqindan tanishdi.

“Xalq so‘zi”.

Ta’kidlanganidek, qishloq 
xo‘jaligida qulay agrobiznes 
muhiti va qo‘shilgan qiymat 
z a n j i r i n i  y a r a t i s h ,  s o h a 
boshqaruvida investitsiyaviy 
jozibadorlikni oshirish hamda 
sohaga i lm-fan yutuqlar ini 
jor iy  q i l ish bo‘y icha keng 
ko‘ laml i  is lohot lar  amalga 
oshirilmoqda.

P r e z i d e n t i m i z n i n g 

“Yoshlarga yer ajratish orqali 
ularning daromadlarini oshirish 
va band l ig in i  ta ’min lash, 
s h u n i n g d e k ,  y a n g i  y e r 
maydonlarini o‘zlashtirish chora-
tadbirlari to‘g‘risida”gi qarori bilan 
2024-yilda tuman hokimliklari 
zaxirasidagi 60 ming gektar 
yer maydonini elektron onlayn 
auksion orqali yoshlarga ijaraga 
berish belgilangan. Xususan, 

“temir daftar”, “Ijtimoiy himoya 
yagona reestri”ga kiriti lgan 
oilalar farzandi, “ayollar daftari”, 
“yoshlar daftari”, “mehr daftari”ga 
kirit i lgan yigit-qizlar, oilasi 
kam ta’minlangan va ijtimoiy 
himoyaga muhtoj, shuningdek, 
huquq-tartibot va mudofaa 
organlariga biriktirilgan, xorijda 
mehnat faol iyat ini  amalga 
oshirishdan qaytgan yoshlarga 
yer ajratilishi nazarda tutilgan.

Munozara la r  davomida 
deputat lar  yer  a j ra t ishda 
“mahalla yettiligi”ning tavsiyasi 
bilan shakllantiriladigan ro‘yxatga 
kiritilgan yoshlar qamrab olinishi, 
bunda yer maydonlarini ijaraga 
berish bo‘yicha elektron onlayn 
auksion savdolari g‘oliblariga 
yer uchastkasi narxini 10 yil 
muddatda teng ulushlarda foizsiz 
bo‘lib-bo‘lib to‘lash imkoniyati 
yaratilgani alohida e’tirof etildi.

Seminar yakunida yoshlarga 
yer ajratish orqali ularning 
daromad la r in i  osh i r i shga 
qarat i lgan vazi fa lar  i j ros i 
yuzasidan doimiy nazorat-tahlil 
tadbirlari olib borishga kelishib 
olindi. 

Daromadni oshirishning muhim mezoni

Iqtisodiy 
xavfsizlikni 
ta’minlashda 

bojxona 
xizmatining 

o‘rni beqiyos
Quyi palataning Mudofaa va 

xavfsizlik masalalari qo‘mitasi 
tomonidan “Mamlakat iqtisodiy 
xavfsizligini ta’minlashda bojxona 
xizmatining o‘rni” mavzuida davra 
suhbati o‘tkazildi.

O‘zaro aloqalar yanada kengayadi
Oliy Majlis Qonunchilik palatasi Spikeri o‘rinbosari Odiljon Tojiyev AQShning Yuta shtati Senati 

raisi Styuart Adams boshchiligidagi delegatsiya a’zolari bilan uchrashdi.

Muloqot avvalida delegatsiya a’zolariga 
O‘zbekiston parlamenti, uning taraqqiyot 
yo‘li, Qonunchilik palatasining yo‘nalishlari, 
vakolatlari, jamoatchilik bilan munosabatlari, 
f r aks i ya la r,  qo ‘m i ta la r,  komiss i ya la r, 
parlamentlararo do‘stlik guruhlari faoliyati 
haqida batafsil ma’lumot berildi.

O‘z navbatida, S. Adams O‘zbekistonda 
s o ‘ n g g i  y i l l a r d a  P r e z i d e n t  S h a v k a t 
Mirziyoyev rahbarl igida barcha sohada 
ama lga  osh i r i l ayo tgan  i s l oho t l a rn ing 
muhimligini qayd etib, ayniqsa, iqtisodiy 
b a r q a r o r l i k n i  y u k s a l t i r i s h ,  x o r i j i y 

invest i tsiyalarni jalb et ishga qarat i lgan 
yutuqlarni yuqori baholadi.

Konstruktiv ruhda o‘tgan uchrashuvda 
parlamentlararo hamkorlik aloqalarini yanada 
kengaytirish, uni yangi bosqichga olib chiqish, 
qonun ijodkorligi sohasida tajriba almashish 
masalalari muhokama qilindi. 

Shuningdek, ta’lim, axborot texnologiyalari, 
tog‘-kon sanoati, turizm va madaniy gumanitar 
sohalarda qo‘shma loyihalarni amalga oshirish 
lozimligi qayd etildi.

“Xalq so‘zi”.

Kecha Oliy Majlis Qonunchilik palatasi Spikeri 
Nuriddin Ismoilov Pokiston Islom Respublikasining 
O‘zbekistondagi Favqulodda va muxtor elchisi Ahmed 
Farukni qabul qildi.

Uchrashuv

U c h r a s h u v d a  e l c h i g a 
P r e z i d e n t i m i z  S h a v k a t 
Mirziyoyevning siyosiy irodasi 
va tashabbusi bilan barcha 
sohada amalga oshirilayotgan 
islohotlar, “O‘zbekiston — 
2030” strategiyasi doirasida 
o l ib  bor i layo tgan  i sh la r, 
yangi tahrirdagi Konstitutsiya 
normalarini ro‘yobga chiqarish 
borasidagi sa’y-harakatlar 
hamda Qonunchilik palatasi 
faoliyatining asosiy yo‘nalishlari 
haqida atroflicha ma’lumotlar 
berildi.

O‘zbekiston va Pokiston 
o‘rtasidagi munosabatlar sifat 
j ihatdan yangi  bosqichga 
ko‘ tar i lgani ,  dav lat lar imiz 
o‘rtasidagi aloqalar nafaqat 
ikki tomonlama, balki xalqaro 
va mintaqaviy tashki lot lar 
doirasida ham izchil rivojlanib 

borayotgani, parlamentlararo 
muloqot faollashgani qayd 
etildi.

Samimiy va konstrukt iv 
ruhda o‘tgan uchrashuvda 
A. Faruk so‘nggi yi l larda 
O ‘ z b e k i s t o n d a  o l i b 
borilayotgan ijtimoiy-iqtisodiy, 
demokratik yangilanishlar va 
parlamentarizmni rivojlantirish 
sohalaridagi islohotlar, xalqaro 
miqyosdagi tashabbuslarni 
yuqori baholadi. 

Shuningdek, O‘zbekiston 
—  P o k i s t o n  o ‘ r t a s i d a g i 
parlamentlararo aloqalarni 
mustahkamlashda o‘zaro tajriba 
almashish t izimini yanada 
faollashtirish, doimiy tashriflar, 
onlayn va oflayn uchrashuvlar 
o‘tkazish lozimligi qayd etildi.

Uchrashuv samimiy, ochiq va 
do‘stona ruhda o‘tdi. 

Oliy Majlis Senati Raisi rahbarligida tashkil etilgan 
komissiya majlisida mahalliy davlat hokimiyati vakillik 

organlarini tom ma’noda hokimiyat institutiga aylantirishni 
nazarda tutgan holda konsepsiya loyihasini ishlab chiqish 
masalalari muhokama qilindi. 

Konsepsiyani ishlab chiqishda e’tibor qaratilishi lozim bo‘lgan 
yo‘nalishlar belgilab olindi. Ayni chog‘da mahalliy Kengashlarning 
samarali faoliyat yuritishiga to‘sqinlik qilayotgan omil va 
sabablarni chuqur tahlil etish, vakillik organlari faoliyatiga oid 
xorijiy tajribani o‘rganish lozimligi ta’kidlandi.

Konsepsiyada mahalliy Kengashlar faoliyatini tartibga soluvchi 
normativ-huquqiy bazani yanada takomillashtirish, ochiqlik va 
shaffoflikni ta’minlash, raqamli texnologiyalarni keng tatbiq etish 
orqali deputatlar hamda saylovchilar o‘rtasida elektron muloqot 
maydonini yaratish zarurligi aytib o‘tildi.

Konsepsiya hamda uni amalga oshirish bo‘yicha tegishli “Yo‘l 
xaritasi” loyihasining keng jamoatchilik vakillari, xorijiy ekspertlar 
ishtirokida muhokamalarini tashkil etish vazifalari ham belgilab 
olindi.

“Xalq so‘zi”.

Oliy Majlis Qonunchilik palatasining Agrar va suv 
xo‘jaligi masalalari qo‘mitasi hamda Yoshlar masalalari 
bo‘yicha komissiya tomonidan “Yoshlarga yer ajratish 
orqali ularning daromadlarini oshirishga qaratilgan 
vazifalar ijrosini ta’minlashda parlamentning o‘rni” 
mavzuida seminar o‘tkazildi.

Xalq so‘zi 3REKLAMA

2023/2024-o‘quv y i l i  b i t i ruvchi lar in i  ta’ l im muassasalar i ,  korxona va tashki lot larga ishga tavs iya 
etish va taqsimlash jarayoni boshlanganligini ma’lum qiladi. Universitetni bakalavriat ta’lim yo‘nalishlari va 
magistratura mutaxassisliklari bo‘yicha tamomlayotgan yosh mutaxassislar hozirgi kunda pedagoglik kasbiga va o‘z 
ta’lim yo‘nalishi bo‘yicha qo‘yilayotgan kasbiy talablarga to‘liq javob beruvchi, zamonaviy axborot texnologiyalaridan 
foydalana oladigan mehnat bozori talabiga mos keluvchi yuqori malakali mutaxassis kadrlardir. Xususan,  
2023/2024-o‘quv yilida universitetni tamomlayotgan bitiruvchilarga turli korxona va tashkilotlardan buyurtmalar kelib tushmoqda.

Bitiruvchi kadrlarga ehtiyoji mavjud davlat (nodavlat) ta’lim muassasalari, korxona va tashkilotlar, kichik biznes va xususiy tadbirkorlik 
subyektlari rahbarlari talabnoma va so‘rov xati orqali Buxoro davlat universiteti rahbariyatiga murojaat qilishlari mumkin. 

Talabnomada buyurtmachining rekvizitlari (pochta manzili, telefon raqami) hamda taklif etilayotgan lavozim to‘g‘risidagi 
ma’lumotlar to‘liq ko‘rsatilishi talab qilinadi. Buyurtmachilar (ish beruvchilar) https://bkm-buxdu.uz/ havolasi orqali mavjud bo‘sh 
ish o‘rinlari e’lonlarini joylashtirish imkoniyatiga ega. Yuqori malakali kadrlarni tayyorlash va ularning bandligini ta’minlashdagi 
doimiy hamkorlik uchun oldindan minnatdorlik bildiramiz.

Ma’lumot uchun telefonlar: 65-221-27-49, 65-221-29-14, 90-510-50-51 (S. Hamidov) 
Buxoro davlat universitetining marketing va karyera bo‘limi.
Manzil: 200117, Buxoro shahri, M. Iqbol ko‘chasi, 11-uy, 
e-mail: buxdu_rektor@buxdu.uz,  s.k.hamidov@buxdu.uz  

Buxoro davlat universitetining magistratura mutaxassisliklari bo‘yicha 2023/2024-o‘quv yili bitiruvchilari to‘g‘risida ma’lumot

Buxoro davlat universitetining bakalavriat ta’lim yo‘nalishlari kunduzgi ta’lim shakli bo‘yicha 2023/2024-o‘quv yili bitiruvchilari to‘g‘risida ma’lumot

BUXORO DAVLAT UNIVERSITETI
MAKTABGACHA VA MAKTAB TA’LIMI HUDUDIY 

BOSHQARUV ORGANLARI, TA’LIM MUASSASALARI, 
KORXONA VA TASHKILOTLAR RAHBARLARI 

DIQQATIGA! BUXORO DAVLAT UNIVERSITETI



“Sharq” nashriyot-matbaa aksiyadorlik kompaniyasi bosmaxonasi. Korxona manzili:
     Buyuk Turon ko’chasi, 41.     O‘zA yakuni — 21.10   Topshirildi — 23.50         1 2 3 4 5 6

MANZILIMIZ:
100066,

Toshkent shahri,
Islom Karimov ko‘chasi, 55-uy.

Navbatchi muharrir N. Ostonov.

Musahhih S. Islomov. 

Gazeta tahririyat kompyuter markazida terildi hamda operator
A. Ismailov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar 71-259-74-55.

TELEFONLAR:

MUASSISLAR:
O‘zbekiston Respublikasi Oliy Majlisi 

Qonunchilik palatasi Kengashi
O‘zbekiston Respublikasi Oliy Majlisi 

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  
Axborot va  ommaviy kommunikatsiyalar  agentligida  0001-raqam bilan ro‘yxatga  olingan. Nashr  indeksi — 229. 

Buyurtma  G-442.   14 540  nusxada  bosildi.  Hajmi — 2 taboq.  Ofset usulida  bosilgan. Qog‘oz bichimi A-2.  
Bahosi kelishilgan narxda.

Bosh muharrir O‘tkir RAHMAT
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner qiling.

Gazetaning poligrafik jihatdan sifatli chop etilishiga “Sharq” nashriyot-
matbaa aksiyadorlik kompaniyasi mas’ul.

Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.

Xalq so‘zi4

Ko‘hna tolbeshikdan
Boshlangan olam.
Senga iddaolar
Qilmay sevaman.
Bir kuni singlim, deb,
Bir kuni onam —
Vatan,
Kimligingni
Bilmay sevaman!..

To‘zg‘iydi to‘ningdan
Tortgan to‘ralar.
Kecha tuzingni yeb
Sotgan to‘ralar.
Endi pushaymonda,
Tuynuk mo‘ralar —
Men sening
Yoningdan
Jilmay sevaman.

Menga yering suyuk,
Osmoning suyuk.
Boqsam, teng
To‘rttala
Tomoning suyuk.
Tovonimga kirgan
Tikoning suyuk —
Kaftdan
Zirapchang ham
Yulmay sevaman.

Cho‘ksang,
Tur, singlim deb,
Soching silayman.
So‘ksang,
Opam deyman,
Umring tilayman.
Sendan ranjimayman,
Gina qilmayman —
Xoh xo‘mray,
Xoh jilmay,
Birday sevaman.

Vatan —
Yuragimning
Olampanohi,
Bu dunyo
Bukri bir
Jiydangning shoxi!..
Ko‘zim yoshi bilan
Sug‘orib gohi
Ko‘ksimda o‘stirgan
Gulday sevaman.

Bu yorug‘ jahonda
Yo‘g‘u borimsan,
Tilimning ostida
Novvot-zarimsan.
Sen mening yagona
Payg‘ambarimsan,
Men Bilol,
Men Habash —
Qulday sevaman!..

IZHORI 
DIL

Sog‘inch

Muhammad 
YUSUF,
O‘zbekiston 
xalq 
shoiri.

I q t i s o d i y o t n i n g 
lokomotivlari bo‘lgan yuqori 
texnologiyali kompaniyalar 

bilan hamkorlikda ilg‘or muhandislik 
maktablarini ochish, mamlakatning 
texnologik, ijtimoiy va iqtisodiy rivojiga 
xizmat qiladigan yuqori malakali 
kadrlar tayyorlash, innovatsion 
mahsulotlar ko‘lamini kengaytirish, 
ta’limni ishlab chiqarishdan oldinga 
olib chiqish hamda yirik korxonalar, 
aholining ijtimoiy muammolariga 
texnologik yechimlar topish bo‘yicha 
bugungi kunda qator ishlar amalga 
oshirilyapti. Xususan, mamlakatimiz 
oliy ta’lim muassasalari tomonidan 
muhandis kadrlar tayyorlashga 
e’tibor kun sayin ortib bormoqda. 
Statistika agentligi ma’lumotlariga 
ko ‘ ra ,  2022 /2023  o ‘quv  y i l i 
boshida O‘zbekistonda oliy ta’lim 
tashkilotlarida bakalavriat yo‘nalishida 
tahsil olayotgan talabalar soni 1 
million 9 ming 271 nafarni tashkil 
etgan bo‘lsa, ularning 167 ming 970 
nafari muhandislik, ishlov berish va 
qurilish sohasiga to‘g‘ri kelgan.

Tah l i l l a r  mamlakat im izdag i 
texnikaga ixtisoslashtirilgan oliy 
ta’lim muassasalari uchun ishlab 
chiqarish bilan integratsiyani yanada 
r ivoj lant i r ish,  y i r ik zamonaviy 
korxonalarda o‘qish jarayonini 
uyusht i r i sh  muh im ahamiya t 
kasb  e t i sh in i  ko ‘ r sa tmoqda . 
Yangi O‘zbekistonning taraqqiyot 
strategiyasi  texnologiyalar va 
innovatsiyalarni jadal rivojlantirishda 
z a m o n a v i y  d u n y o  b i l a n 
hamohanglikni nazarda tutadi. Shu 
bois O‘zbekiston oliy ta’lim tizimining 
bu boradagi asosiy vazifalaridan biri 
— muhandislik ta’limini rivojlantirish, 
ilm-fan va texnologiyalarning ilg‘or 
yo‘nalishlari sohasidagi bilimlarni, 
tizimli va ijodiy fikrlash ko‘nikmalarini 
egallagan mutaxassislarni maqsadli 
tayyorlash.

Muhandis kadrlarni tayyorlashda 
muhandislik ta’limini rivojlantirish 
bo‘yicha Toshkent davlat texnika 
universitetida ham muayyan ishlar 
qilinyapti. Fan, ta’lim va ishlab 
chiqarishning o‘zaro manfaatl i 
hamkorligini yo‘lga qo‘yish, yuqori 
malakali kadrlar tayyorlash va ularni 
ish bilan ta’minlash, korxonalar 
b i lan a loqa larn i  kuchayt i r ish 
shular jumlasidan. Shuningdek, 
mamlakatimizdagi yirik korxonalar, 
i lmiy-tadqiqot inst i tut lar i ,  o l iy 
ta’l im muassasalari va boshqa 
tashkilotlar bilan 160 dan ortiq 
innovatsion korporativ hamkorlik 
shartnomalari imzolangan. 2023-yilda 
korxonalarning 830 dan ortiq ilmiy-

texnologik muammolar bazasi tashkil 
qilinib, ular yechimiga qaratilgan 370 
dan ortiq magistrlik, 80 dan ziyod 
doktorlik dissertatsiyalari tayyorlandi.

Ilm-fan, yuqori texnologiyalar va 
muhandislik yo‘nalishida yoqilg‘i-
energetika kompleksi infratuzilmasini 
rivojlantirish va intellektuallashtirishda 
ishlab chiqarish, sanoat korxonalari 
uchun malakali kadrlar tayyorlash 
yo‘nalishidagi muammolarni hal 
qilish, shuningdek, milliy texnologik 
mustaqi l l ikka erishishda i lg‘or 
texnika va texnologiyalarni yaratish 
maqsadida I lg ‘or muhandisl ik 
maktablarini (IMM) yo‘lga qo‘yish 
bugungi kunning asosiy vazifalaridan 
biridir.

Ta’kidlab o‘tish lozimki, keyingi 
y i l larda energet ika va k imyo 
sanoati sohasida nafaqat Rossiya 
Federatsiyasi,  balki Osiyo va 
Yevropadagi qator r ivoj langan 
davlatlar bilan aloqalar yanada 
kengaytirildi. Shuningdek, hozirgi 
vaqtda ushbu mintaqalarning 
ko‘plab kompaniyalari yurtimizga 
investitsiyalar kiritmoqda.

Xorijiy tajribadan kelib chiqadigan 
bo‘lsak, IMMni tashkil etishda uch 
resurs: moliyaviy, texnologik va 
inson resurslari, shuningdek, bir-
biri bilan o‘zaro integratsiyalashgan 
to‘rt jarayon: ta’lim, ilm-fan, ishlab 
chiqarish va biznes muhim rol 
o‘ynaydi.

Hozirgi kunda ilmiy ishlanmalar, 
a s o s a n ,  o l i y g o h d a  a m a l g a 
oshirilayotgani hamda muhandislik 
ta’limi faqat tegishli OTMda berilishini 
inobatga olib, ilg‘or muhandislik 
maktablarini faqat OTM tarkibida 
yuridik shaxs tashkil etmagan holda 
yo‘lga qo‘yish taklif qilinmoqda. 
Bunda IMM tomonidan magistratura 
va sanoat (biznes) hamkorlarining 
muhandis xodimlari malakasini 
oshirish va qayta tayyorlash tarmoq 
ta’lim dasturlari asosida qamrab 

olinadi. Ilg‘or muhandislik maktablari 
moddiy-texnika, o‘quv laboratoriya 
va o‘quv-uslubiy bazasi rivojlantiriladi 
hamda ilmiy-tadqiqot laboratoriyalari, 
raqamli texnologiyalar va super 
kompyuter markazlari ochiladi.

Bunday maktablarda faoliyat 
yurituvchi professor-o‘qituvchilar va 
olimlar, shuningdek, talabalarning 
sanoat hamkorlari korxonalarida 
hamda xorijiy ilg‘or ilmiy-ta’lim 
tashkilotlarida stajirovka va 
amaliyotlar o‘tashlari tizimli 
yo‘lga qo‘yiladi.

Ilg‘or muhandislik maktablari 
do i ras ida  mav jud  ta ’ l im 
dasturlari sanoat hamkorlari 
bilan birgalikda tarmoqning 
istiqbolli rivojlanish strategiyalari 
asosida qayta ko‘rib chiqiladi 
hamda takomillashtiriladi.

Bugungi kunda injenerlik 
yo‘nalishlari bo‘yicha kadrlar 
tayyorlashda tayanch oliy 
ta’lim muassasasi hisoblangan 
Toshkent  dav la t  texn ika 
universi tet ida Energet ika 
muhandisligi va raqamli sanoat 

ilg‘or muhandislik maktabini tashkil 
etish bo‘yicha qator ishlar amalga 
oshirilmoqda.

Oxirgi yi l larda universitetda 
energet ika  sohas ida  kadr la r 
tayyor lashga a loh ida  e ’ t ibor 
qaratilib, fakultetda umumiy qiymati 
1 million AQSh dollaridan ortiq 
xorijiy va mahalliy kompaniyalarning 
inves t i t s i ya la r i  j a lb  q i l i ngan 
z a m o n a v i y  l a b o r a t o r i y a  v a 
poligonlar ochilyapti. Jumladan: 
Xi toyning “Chint Electr ic Co. 
Ltd” kompaniyasining “10 kVt 
quvvatdagi Foto elektrostansiyasi” 
v a  z a m o n a v i y  l a b o r a t o r i y a 
x o n a s i ,  “ O ‘ z e l e k t r o a p p a r a t -
Electroshield” va “Issiqlik elektr 
stansiyalar i ” ,  “Hududiy elektr 
tarmoqlari”, “O‘zbekgidroenergo” 
AJ  homiy l i g ida  labo ra to r i ya 

xonalari va o‘quv poligonlariga 
asos so l ind i .  Germaniyaning 
“Siemens Energy” kompaniyasiga 
qarashli Fanlararo o‘quv markazi 
va Fransiyaning “Assystems” 
kompaniyasining o‘quv xonalari 
ochildi. Shuningdek, fakultetda 
arab mamlakatlarining “Masdar”, 
“ACWA Power”  va Xi toyning 
“Dongfeng electric” kompaniyalari 
bilan hamkorlik aloqalari hamda 

ushbu yirik korxonalarda professor-
o‘qituvchilarning stajirovkalari va 
talabalarning amaliyotlari yo‘lga 
qo‘yilmoqda.

Hozirgi kunda universitetda oliy 
ta’lim muassasalariaro Energiya 
tejovchi texnologiyalar, nazorat-
o‘lchov va avtomatlashtirilgan tizimlar 
o‘quv-ilmiy laboratoriyasi, Jahon 
banki tomonidan moliyalashtirilgan 
va umumiy qiymati 1,28 mln. AQSh 
dollari bo‘lgan 75 turdagi qurilmalar 
bilan jihozlangan ilmiy-tadqiqot 

laboratoriyasi tashkil etildi. Ushbu 
laboratoriyalardan 40 nafardan ortiq 
doktorantlar, 80 nafardan ziyod 
magistrlar mutaxassislik fanlari 
hamda ilmiy tadqiqot ishlarini amalga 
oshirishda foydalanib kelmoqda. 
2023-yil davomida olib borilgan ilmiy 
tadqiqot natijalari asosida 106 ta 
ilmiy maqola chop etildi. Ulardan 18 
tasi “Scopus” va “Web of Science” 
bazasiga indekslangan jurnallarda, 
37 tasi mahalliy jurnallarda hamda 
53 tasi  xalqaro konferensiya 
t o ‘ p l am la r i da  nash r  q i l i nd i . 
Laboratoriya qurilmalarida olingan 
natijalar asosida bir nafar izlanuvchi 
doktorlik dissertatsiyasi (DSc) va 4 
nafar izlanuvchi falsafa doktori (PhD) 
dissertatsiyasini himoya qildi.

Oxirg i  b i r  y i lda univers i tet 
professor-o‘qituvchilar ilmiy salohiyati 
42 foizdan 49 foizga, “Scopus” 
va “Web of Science” ma’lumotlar 
bazasiga kiruvchi jurnallarda chop 
etilgan ilmiy maqolalar miqdori 15 
foizga ko‘paydi. Shuningdek, davlat 
i lmiy-texnik dasturlar doirasida 
umumiy mablag‘i 8 mlrd. 703 mln. 
686 ming so‘mlik 2 ta fundamental, 
1 ta amaliy va 2 ta innovatsion loyiha 
amalga oshirilmoqda.

Shuningdek, Sanoat energetika 
auditi amaliy-o‘quv markazi tashkil 
etilgan bo‘lib, ushbu markazning 
asosiy maqsadi energiya tejamkorligi 
va samaradorligini oshirish bo‘yicha 
korxona hamda tashkilotlarga amaliy 
yordam va xizmatlar ko‘rsatish, 
mutaxassislarning malakalarini 
oshirish, iqtisodiyotning energetika, 
gaz-kimyo, kon-metallurgiya hamda 
boshqa ishlab chiqarish sohalari 
uchun yosh kadrlarni tayyorlash, 
energiya auditorlar va energiya servis 
xizmatlarini olib boruvchi korxona 
mutaxassis lar in ing malakasini 
oshirishdan iborat.

M a r k a z  t o m o n i d a n  o x i r g i 
bir yilda 568 million so‘mlik 3 ta 
xo‘jalik shartnomasi muvaffaqiyatli 
yakunlandi. Shu bilan bir qatorda, 
3 ta sanoat korxonasi bilan xo‘jalik 
shartnomalari imzolanishi kutilmoqda.

	 Prezidentimiz 2022-yilgi 	
	 Murojaatnomasida:  
“...Iqtidorli yoshlarni qo`llab-
quvvatlashni kengaytiramiz. Kimyo 
sanoati, elektr texnikasi, transport 
va energetika sohalarida nufuzli 
xalqaro tashkilotlar bilan birga 
alohida Muhandislik maktablari 
tashkil qilinadi. Bu tizim bizda 
hozirgacha bo`lmagan. Lo`nda 
aytganda, yangi zamon injenerlari 
tayyorlash tizimini yaratamiz”, 
degan edi.
Davlatimiz rahbari 
mamlakatimizda zamonaviy 
iqtisodiyotni texnologik yuksaltirish 
orqali bandlikni ta’minlash, 
kambag`allikni qisqartirish va 
inson kapitalida o`sish sodir 
bo`lishini ilgari surib  
kelmoqda.

Mamlakatimizda yoshlar masalasi davlat siyosati darajasiga ko‘tarilib, 
ularni yuksak ma’naviyatli, zukko, bilimdon, yurt taqdirini o‘z zimmasiga 
olishga qodir avlod sifatida voyaga yetkazish uchun zarur shart-
sharoitlar muhayyo qilindi. Bundan oqilona foydalanayotgan ertamiz 
egalari o‘z iste’dod va salohiyatini to‘la namoyon etib hamma sohada 
yuksak natijalarni qo‘lga kiritib kelmoqda. 

Binobarin, bugungi keskin raqobat va iqtisodiy globallashuv 
sharoitida oliy ta’lim tizimi bitiruvchi kadrlarining bilim sifati, ularning 
salohiyati va raqobatbardoshligini oshirish kabi masalalar o‘ta dolzarblik 
kasb etmoqda. Ishonchimiz komilki, bugungi kunda tayyorlanayotgan 
yetakchi muhandislar kelgusida jonajon yurtimiz sanoatining 
rivojlanishida, xalqaro miqyosda tanilishi va raqobatbardoshligini 
ta’minlashga xizmat qiladi. 

YANGILIKLAR XABARLAR TAFSILOTLAR
TADBIRKORLARNI 
BIRLASHTIRGAN 

PLATFORMA

Tanlovning bu yilgi shahar va tuman bosqichlarida 
g‘olib chiqib viloyat bosqichida ishtirok etayotganlar 
orasida ilk bor qatnashayotganlar yoki yana bir bor 
respublika bosqichida yuqori o‘rinni qo‘lga kiritishni 
maqsad qilgan iste’dod egalari, xalqaro tanlovlar 
sovrindorlari bor. Ishtirokchilar baxshichilik, opera, 
estrada va an’anaviy ijro yo‘nalishida o‘z iste’dodini katta 
sahnada, jonli ijro tarzida namoyish etdilar.

Tanlovning Buxoro viloyati bosqichi Yoshlar markazida 
bo‘lib o‘tdi. Ishtirokchilarning chiqishlari hakamlar hay’ati 
tomonidan baholab borildi. Yakunda esa o‘z iste’dodini 
mahorat bilan namoyish qilgan uchta yosh toifasidagi 
yigit-qizlar saralab olindi. Endi ular respublika bosqichida 
qatnashadi.

U n i v e r s i t e t n i n g  M a d a n i y a t l a r a r o 
kommunikatsiyaning l ingvistik ta’minoti 
kafedrasi tomonidan tashkil etilgan tadbirda 
Germaniya, Polsha, Ispaniya, Hindiston, Turkiya, 
Rossiya, Qozog‘iston kabi davlatlardan soha 
mutaxassislari, olimlar ishtirok etdi.

Anjumanda milliy kontentni yaratish hamda 
rivojlantirishda jurnalistikaning roli va o‘rni, 
mediamahsulotlarni yaratishda bosma, elektron 
ommaviy axborot vositalarining ahamiyati, 
sotsiolingvistika, til taraqqiyoti, xorijiy til ta’limida 
innovatsion texnologiyalar masalalari muhokama 
markazida bo‘ldi. 

“Xalq so‘zi”.

Fransiya — O‘zbekiston iqtisodiy palatasi 50 dan 
ortiq fransuz kompaniyasi va tadbirkorlarini hamda 
ularning o‘zbekistonlik hamkorlarini birlashtiradi. Ikki 
davlat idoralari bilan munosabatni mustahkamlab 
boradi, ishbilarmonlik muhitini yaxshilash bo‘yicha 
tavsiyalar beradi, tadbirkorlar manfaatini faol himoya 
qiladi.

Palataning ochi l ish marosimida f ransuz 
kompaniyalarining yurtimizda qishloq xo‘jaligi, 
tur izm, tog ‘ -kon sanoat i ,  energet ika kabi 
yo‘nalishlardagi faoliyatini rivojlantirish istiqbollari 
muhokama qilindi.

Mazkur tashabbus o‘tgan yilning noyabr 
oyida Fransiya Respublikasi Prezidenti 
Emmanuel Makronning O‘zbekistonga 
tashrifi chog‘ida davlat rahbarlari 
tomonidan bildirilgan edi.

YOSH ISTE’DODLAR 
SARALANDI

Ma’lumki, 2021-yildan buyon Yoshlar ishlari 
agentligi, Madaniyat vazirligi, mahalliy hokimliklar 
bilan hamkorlikda “Bo‘zatov Fest” tanlovi o‘tkazib 
kelinadi. 

“MEDIAKOMMUNIKATSIYA: 
TIL SIYOSATI VA 
MADANIYAT”

O‘zbekiston davlat jahon tillari 
universitetida “Mediakommunikatsiya: 
til siyosati va madaniyat” mavzuidagi 
xalqaro ilmiy-amaliy anjuman bo‘lib 
o‘tdi.

KLINIKANING 
YANGI JARROHLIK BINOSI

Xalqaro andozalarga mos ushbu obyektning 
ochilish marosimida viloyat hokimi Erkinjon 
Turdimov, sog‘liqni saqlash vaziri vazifasini 
bajaruvchi Asilbek Xudoyorov, Sankt-Peterburg 
shahri vitse-gubernatori Oleg Ergashev ishtirok 
etib, yangi markaz aholiga zamonaviy tibbiy 
xizmat ko‘rsatish sifatini oshirishga xizmat qilishini 
ta’kidladi. 

Ma’lumotlarga ko‘ra bugun respublika 
darajasidagi jarrohlik amaliyotlarining 240 tadan 
ortig‘i Samarqandda ham amalga oshirilayotir. 
O‘tgan yili viloyatdagi tibbiy muassasalarda 
investitsiya va mahalliy budjet mablag‘lari asosida 
133 milliard so‘mlik qurilish hamda rekonstruksiya 
ishlari bajarildi.

Samarqand davlat tibbiyot universitetining 
ko‘p tarmoqli klinikasi qariyb 100-yillik tarixga 
ega bo‘lib, dastlab respublika shifoxonasi sifatida 
faoliyat ko‘rsatgan. Bu yerda tibbiyotning o‘ttizdan 

Samarqand davlat tibbiyot universiteti ko‘p tarmoqli klinikasining yangi 
jarrohlik binosi o‘z faoliyatini boshladi. Davlatimiz rahbarining tashabbusi bilan 
bunyod etilgan mazkur markaz 200 o‘ringa mo‘ljallangan. 

ortiq yo‘nalishlari bo‘yicha xalqaro standartlarga 
javob beradigan ixtisoslashtirilgan yuqori malakali 
tibbiy yordam ko‘rsatish yo‘lga qo‘yilgan. 
Muassasa zamonaviy yuqori texnologiyali tibbiy 
jihozlar bilan ta’minlandi.

Oxirgi uch yilda klinikada MRT, MSKT, raqamli 
rentgen, so‘nggi rusumdagi UTT apparatlari 
o‘rnatilgan diagnostika markazi ishga tushirildi. 
Xorijiy davlatlar bilan hamkorlikda zamonaviy 
texnologiyali murakkab jarrohlik amaliyotlari yo‘lga 
qo‘yildi. 

Yangi xirurgik binoda maslahat poliklinikasi, 
reabilitatsiya, oftalmologiya, angioxirurgiya 
va rentgenendovaskulyar xirurgiya, j igar 
transplantatsiyasi, uroginekologiya va buyrak 
transplantatsiyasi, anesteziologiya hamda 
reanimatsiya bo‘limlari tashkil etildi.

Abdulaziz YO‘LDOSHEV
(“Xalq so‘zi”).


